
buaid bad khamtam ban deng ruh ïaki seat belt hynrei ïa kane ki leh tang haka por ba don
ka jingtalasi hynrei ha kiba bun ki khep bad ba don ki jingjia aksiden, la lap ba bunsien
hi ka dei ka jingbym kheiñ snep jong ki paidbah.
            Lah ruh ban kdew hangne ba ka Ri-Bhoi District ka dei kawei naki district kaba jur
bha ka jingjia aksiden khamtam ka jingdon ka surok 4-lane ka pynlong ïa bun ki kali ban
pynher sted bad pynkheiñ ïaki kyndon aiñ bad ki don ruh ki kynhun kiba ju ñiah ar shaka
ki pynlong ruh kum ka jaka lehkai ne jaka stunt kaba la pynthud ïa bun ki paidbah ba leit
ba wan khamtam haka sngi u Blei, hynrei naduh ka jingshimkhia jong ki pulit khamtam
ka jinghiar madan hi naduh u heh pulit ka Ri-Bhoi lem bad ki ophisar kala wanrah ka
jinghiar arsut haki jingjia aksiden namar ki paidbah kila sdang ban phikir bad ban bud
ryntih ïaki kyndon.
            Kum ka jingbteng ban hikai ïaki paidbah ba kim dei ban kheiñ kai ïala ka jingim
bad kumjuh ruh ka jingim jong kiwei, ki pulit ka Ri-Bhoi ha kylleng ki jaka ha shilynter
u surok National Highway mynta ka sngi u Blei kila pynlong ka jingtalasi naphang ïaki
kali paidbah khamtam ki ar shaka ban mana ba kim dei ban ñiah sted bad ban deng ïaki
helmet bad ki seatbelt haka por ba ñiah kali ban lait na kano kano ka jingjia ba sngewsih.
            Naka liang ki heh pulit ka Ri-Bhoi kila kyrpad sha ki paidbah ba ki dei ban
kohnguh ïa kaei kaba la bthah ïaki ban leh khnang ba kan nym wanrah jingsyier ïakiwei
pat ki paidbah ba leit ba wan ha shilynter u surok bah bad ban ñiah haka rukom kaba dei
ban lait naki jingjia aksiden bad ki jingduh noh ki mynsiem ba lui lui.

Ka sngi u Blei ka sngi shuti ïa kiba bun, hynrei ki
nam ïa ki kyrteng jong ki ha
u Maw-nongrim jong ka Hall
ba la tei ha kane ka kolej bad
ba la wan plie pyrda da u bah
Prestone Tynsong uba dei u
Symbud Myntri Rangbah ka
jylla Mehgalaya.

Ym tangkata, kaba
pynkmen shuh shuh ïa ki
nonghikai, ki nongpynïaid
jong kane ka kolej bad ki
samla pule ruh ba na ka liang
u bah Prestone Tynsong u la
pynbna syndon ba na ka
People's College sha ka Gov-
ernment College ïa ka Sngap
Syiem College.

Ha kajuh hi ka sngi, u
bah Prestone Tynsong ula
ïoh ruh ban pyllait ïa ka kot
ba la thoh da u Dr. K.K.
Nongsiej u Principal jong ka
Sngap Syiem College,
Mawkyrwat ba la ai kyrteng,

Sha ka Government College pynbna u bah Prestone Tyngsong ïa ka Sngap Syiem College,
"Historical and Socio-Eco-
nomic Glimpse of South
West Khasi Hills District
Meghalaya", da kaba ula
pyrto ïa ka jingtrei shitom
bad ïa ka jinglah jong ki ba
ki la kiew sted ha kaba ïa

dei bad ka jingnang jingstad
bad da kaba banrap ruh ba
ka jingnang jingstad bad ka
pule puthi ka dei kaba
donkam bad ka dei ka spah
bah na ka bynta ka mynta
bad ka lawei ka pateng ban

wan.
U bah Prestone

Tynsong ula ong shuh shuh
ba bun kiba ïa kren beiñ ïa
ka jingleh bad treikam jong
ka Sorkar MDA pynban ai
ba kin kren hynrei ki kam

jong pat kin kren kham jam
ban ïa ka ktien namar kane
ka sorkar ha ka jingïalam
jong u Conrad K. Sangma ka
la lah ban thaw ki lad ki lynti
da ki spah klur na ka bynta
ki nonghikai SSA bad kiwei
de bad da kata ngeit skhem
tang hadien lai snem ka Jylla
Meghalaya kan sa long
kawei ka jylla kaba wan
shakhmat na kiwei ki jylla
ha Ri India ha ka jingkiew
ha ka jingnang jingstad.

Kiwei de kiba la
ïadonlang ha kane ka sngi ki
long naduh u bah Renikton
Lyngdoh Tongkhar uba dei
u MLA ka Mawkyrwat Con-
stituency, u bah H.M.
Shangpliang, u bah
Hamletson Dohling, bad
kiwei de ki riew rangbah
kiba la shah khot sngewbha.

U Symbud Myntri Rangbah ka jylla Mehgalaya ha ka jingplie ïa ka Multipurpose Hall jong
ka Sngap Syiem College, Mawkyrwat.

Ki kynhun kiba don ha
ka par dewïong ki la wad
bniah bad ym shem la lap
shuh ïa ki briew bad ïa ka
jingwad yn nang bteng biang
sa lashai ka sngi.
 Shuh shuh ki bor district ka
East Jaiñtia Hills District ki
la long peitngor bha bad buh
ïa ki bor ba dei peit ba kin
khmih bha ioh dang don kiba
tih dewïong beaiñ bad la buh
san tylli ki kynhun pahara
ba kynthup ruh ki majistor,
ki pulit bad ki heh sorkar
kiba na ka tnat Directorate
of Mineral Resources (DMR)

La ong ruh ba ha ka
jingiaid pahara ne drive la
ioh ban kurup  haduh kumba
38 MT (Approx) u dewïong
beaiñ na ki ar tylli ki jaka
kiba hap ha

Ki jingpyntip kiba wan na ka ophis DC-EJHD
Lumnongthymme bad
kumba 87 MT na kawei ka
jaka na Lumbangla bad
kumba 175.7 MT na ki ar tylli
ki jaka kiba hap hapoh
shnong Rangad, la kurup ruh
ïa ki tiar ki tar bad kawei ka
synduk ba la suba ba thep ïa
ki tiar jingpynbthei ne ki
gelatin sticks  kiba don 204
tylli.

Ki kynhun ba iaid
pahara ki la pynpra ruh ïa ki
ïing ne ki camp ba la
pyndonkam ha kaba tih
dewïong beaiñ, halor kane ha
kaba ïadei bad ka jingtih
Dewïong beaiñ la buh ruh da
ka ejahar bad ki bor ka aiñ
ki dang leh ïa kaba donkam
katkum ka aiñ.

U kyrwoh khubor u
iathuh ruh ba kat haduh

mynta la siew haduh T
24,00,000/ (Arphewsaw lak
tyngka) kum ka bai lutksan
sha ki ba ha ïing jong ki lanot
kiba ngat ha ka apot jingbthei
bom dynamite ha par
dewïong beaiñ ha Mynsngat
ha ka thaiñ Thangskoo bad
ka jingai ïa ka bai lutksan sha
kiba ha ïing jong ki lanot  kan
nang ïai bteng hadien ba ki
la lah ban pynpoi ïa ki kot ki
sla bad ki jingpynshisha.

Ki bor district lyngba u
District Magistrate ka East
Jaiñtia Hills District ki la
pyntreikam ruh ïa ki kyndon
jingmana kiba katkum ki
kyndon aiñ Section 163 BNSS
ban pyntikna ïa ka
shongshngaiñ katba ka
jingwad ïa ki briew ne ka
operation ka dang iaid.

            U Phadar Martin Shylla haba kren ha kane ka sngi u pynpaw ïa ka
jingkmen kaba khraw ïa ka jingïadonlang ki riewkhmat na ka Kynhun
Balang Presbyterian, ki 'riewkhmat na ka Seiñ Raij Muthlong bad kiwei
de ki kynhun Balang bad u ong kane ka dei ka Mynsiem ka jingïatreilang
kum ka jaitbynriew Khasi-Jaiñtia kiba don ha kine ki Lum bad ki Them
kiba itynnat jong ka jaitbynriew. Haba phai sha ki paid riewngeit pat u
ong ba ka snem 2026 ka dei ka snem jong ki 'riewngeit, ki Synran jong U
Khrist bad ban long ki Synran ba shisha jong U Khrist, ka paw ha ka jingim
jinglong jong ngi ki khristan kaba man la ka sngi.
Haba pharia bad ïasam ïa ka ktien ka jong U Blei kaba la shim na u
Phrophet Isaiah 58: 7-10, na ka shithi 1 u Paul Apostol sha ki Kor. 2:1-5 bad
na ka Gospel Mt.5:13-16, u Phadar Martin Shylla u ong ban long ki Nongbud
bad ki Synran bashishja jong U Khrist, ki Khristan ki dei ban don lai tylli
kiei kiei. (1) ban long kiba sbun bad leh isynei ïa kiwei (2) ban pynshong
nongrim ïa ka jingngeit ha U Blei ym ha ka bor jingstad briew bad kaba (3)
ban long ka Mluh bad ka jingshai jong ka pyrthei. Nangta u batai shuh
shuh ban long ka Mluh kamut ba ki ktien bad ki kam jong ngi ki dei ban
long kiba thiang kiba bang ym ka ban pynsngewsih bad pynmong ïa U Blei
bad ïala ki para briew bad ka jingshai ka long ba ngin long ka jingshai

Ka jingdonlang ka balang Presibyterian bad Seiñ Raij dei ka mynsiem
kaba pynshai ïa kiwei kiba don hapdeng ka jingdum bad lada ngi ïaid ha
ka jingshai ngin ym ur ym hap shaduid shakharai bad u pynkut ïa ka
jingkren da kaba kyntu ïa ki paidriewngeit ba une u snem 2026 u dei u
snem jong ki riewngeit bad u kyrmen skhem ba ki paidriewngeit kin
imbha im miat, im sngi ban pynbna ïa ka Khubor babha bad da ka jingim
jinglong khristan kaba man la ka sngi, hala ïing halasem, ha shong ha thaw,
ha ka imlang sahlang, ha ka Balang, ha ka Akor, ka burom ha ka ktien ka
thylliej bad da kaba pynshong nogrim ïa ka jingngeit ha U Blei ym ha ka
jingstad briew.
            Ha ka nohphai sngi la pynlong ïa ka jingïaid proseshon Iukharist
hapoh ka shnong Thadmuthlong-A ha kaba da ki hajar ngut ki paidriewngeit
ki la ïashim bynta da ka jingshongshit da ki jingruwai, ki jingduwai riewblei
ha ryngkat ka tem ka put ha shilynter lynti ka proseshon bad la pynkut ïa
kane ka sngi da ka jingkyrkhu ba kyrpang na kti u Phadar Martin Shylla
da ka Sakramen bakhuid tam ka duwan, ka Sakramen ha kaba u Trai Jisu
U shongrieh ha ka dur jong u Kpu uba la pynkyntang.
            Ha kane ka sngi ïa ki sur jingrwai kiba sngewtynnat ha ka por Mass
bakhuid la lamkhmat da ki Nongrwai ka Xerian's choir, Mawsynram Par-
ish, Archdiocese Shillong.

pynmih ïa ka jingpynbna ka
sorkar ha kaba ïadei bad ki
rule, ha ka juh ka por ka Cen-
tral Board of Direct Taxes
(CBDT) ka khot ka wer ba kin
ai jingmut.

Ka jingai jigmut kan
long ha ki saw bynta, ban
pynwan ïa ka jingthoh ha ka
ktien kaba kham suk, ban
pyndun ïa ka por lada don
kano kano ka jingujor, ban

Naduh u bnai Iaiong 2026 yn pyntreikam ïa ka
pynduna  ïa ki jingkit
khlieh, ban peit bniah ïoh
don ki rule kiba ym ïa hap
shuh ha ka phom.

Ban pynsuk ïa ki
paidbah lada ki don kano
kano ka jingai jingmut la
buh ïa ka jaka kaba kyrpang
kaba la tip kum ka e-filing
portal, kaba ki paidbah ki
lah ban leit sha kane ka
h t t p s : / /

eportal.incometax.gov.in/
iec/foservices/#/pre-login/
ita-comprehensive-review.

Ïa kane la plie na ka
bynta ki paidbah naduh ka
04.02.2026 bad ban bud
ryntih ïa ki jingbthah ban ai
ïa ki jingai jingmut bad ki
jingai jingmut kan long beit
kumba ka btai halor ki saw
tylli ki bynta kiba la kdew
shai haneng.

ka riang Kong B
Mylliemumlong, ha ka
sngi Saitjain ki la pynlong
ka jingjurip ïa kine ki
jaka rep tit.

Ha ka jingïakren bad
kine ki nongïoh jingmyntoi
ki la ïathuh ba kane ka
projek ka la ai ka
jingkyrmen ïa ki ba kin ïoh
kamai da kane ka kam kaba
thymmai kaba ym da  bam
ïa ka por bad ka bor kumba
long kiwei pat ki mar rep.

Na ka liang u Bah Teibor
Thangkhiew bad Kong
Quency Thangkhiew kiba dei

Sdang kylla pisa ka projek thung tit ha Nongkseh, kyrpad ban sdang noh ïa ka
ki nongrep tit ki la ïathuh ba
kane ka kam ka la ai
jingkyrmen ïa kiba bun ki
longiing. Ha kajuh ka por ki
la kyrpad ïa u Myntri
Rangbah ban pynïoh sa ïa ka
cold storage kumjuh ïa ki
mashin thad rkhiang ïa u tit
namar ka dor u tit tyrkhong
ka kham heh bad kham bun
ka jingdawa.

Na ka liang u Rangbah
Shnong u la pynpaw ka
jingsngewnguh ïa u Myntri
Rangbah bad baroh kiba don
bynta ban pynurlong ïa kane
ka projek kaba don ka

jingkyrmen ban pynkylla dur
ïa ka kamai kajih jong ki
nongshong shnong ka thain.

“Da ka jingsngewshlur
ngi la pdiang ïa kane ka pilot
project bad dei da ka jingai
mynsiem jong u Myntri
Rangbah ngi la sdang ïa kane
ka kam. Lyngba ka
jingkyrshan jong ka sorkar ki
nongrep ki la trei shitom ïa
ka kam bad dei ha u Nohprah
2025 ki la sdang ban thung
nyngkong ïa une u tit bad dei
ha u bnai Kyllalyngkot mynta
u snem ba ki la sdang ban ïoh
kheit,” la ïathuh u Rangbah

Shnong, Bah Myrank
Thangkhiew.

U Rangbah Shnong u la
ïathuh ruh ba ka jingseisoh
jong kane ka projek ka la
pynlong ïa kiwei pat ki
nongshong shnong ba kin
kwah ban sdang noh sa ïa ka
kylla kaba ar jong kane ka
projek.

“Mynta ki nongshong
shnong ki la khih mynsiem
bad kwah ban sdang noh ïa
ka kylla kaba nyngkong
khamtam haba ki ïohi ba ha
ka kylla kaba nyngkong ki
para nongshong shnong ki la

ïoh ban kheit bad ïoh ruh ban
die,” u la ong.

U Rangbah Shnong u
ong ruh ba kane ka projek ym
tang ba ka wanrah ka
jingkyrmen ha ka kamai
kajih hynrei ka wanrah ka
jingïatylli hapdeng ki
nongshong shnong ban
kyntiew shuh shuh ïa ka kam.

Lah ban kdew hangne ba
nalor ka Mendipathar Mush-
room project ha rilum Garo,
ka projek rep tit ha Nongkseh
kadei kaba nyngkong ban
sdang kum ka pilot projek ha
rilum Khasi Jaintia.

dewïong ba la palat phewngut ki la duh leh nohei ïa la ka jong ka jingim.
"Kane baroh ka mih na ka daw jong ka jingbym lerkam bad ka jingbym kitkhlieh jong

kane ka sorkar MDA ban pynkut bad ban tehlakam ïa kane ka jingtih dewïong beaiñ. Kane
kam long shuh kaba thymmai bad ïa kane ngi ïohi ba ka khamjur hadien ba la shimti kane
ka sorkar MDA 1, MDA 2, haoid mynshwa kane ka sorkar hapoh ka jingïalam jong ka NPP
bad u Conrad K Sangma kum u Myntri Rangbah ki la len ïa kata ka jingdon kata ka jingtih
dewïong beaiñ hynrei da ki jingjia kawei hadien kawei, kaba la sdang naduh ka jingshlei
um hapoh ka krem bad hadien ka jingbthei biang u Dynamite ha kajuh ka krem ha u snem
2025 bad bud pat sa mynta u bnai, kane ka pyni shai bad ka pynpaw pyrthei ïa ka
jingïaibteng jong ka jingtih dewïong beaiñ," ong u nongaiktien ka VPP.

Na ka liang jong u, u la ong ba kane ka jingtih dewïong beaiñ ka ïaibteng kumne dei
namar ba kane ka sorkar kam shimkhia ïa ka ban tehlakam ïa ka bad kawei na ki jingbym
shimkhia kane ka sorkar ka long ba kam shym la lah ban tehlakam ïa ka jingkit tuh ïa uta
u dewïong ne illegal transportation of  coal, ïa kane, kum ban shu pynkynmaw ba wat ka
Meghalaya High Court ruh ha ki por ba la leit noh ka la kren bad pynpaw ïa ka jingbym lah
shuh ban shaniah ha ka sorkar jylla ïa ka ban tehlakam ïa kane ka kam bad ka sorkar jylla
haduh mynta hi, wat lada ka don ka bor ha ka lyngba ka Tnat ki Kam Pohïing bad ki pulit,
hynrei la ïohi kane ka ïaibteng bad kane ka pynpaw ïa ka jingbym kitkhlieh ka sorkar bad
lah donkam ba ïa kane ka sorkar ki paidbah kin hap ban ai ka jinghikai kaba tyngeh.

U nongaiktien ka VPP ula bynrap shuh shuh da kaba ong, "Ngi na ka liang ka party
kumba la pynpaw da u President ka party u Bah Ardent Miller Basaiawmoit, ngi sngewba u
Myntri Rangbah un hap ban shim ïa kane ka jingkitkhlieh bad ban hiar shuki noh namarba
kane ka pynpaw ba um lah ban synshar ïa ka jylla ha ka rukom bad ka lynti kaba dei."

Jur bha ka kam tih dewïong be-aiñ ha

Jah u Vipin Donald
Ïawphñiaw na ka
Shnong Diwian

Rangblang

Ka aiñ kan leh da kaba tyngeh ïa kiba pynthut
ïa ka suk ka saiñ ha WKH: SP

Khlad u samla 19 snem ba shah tynrah ha ka trok
kit dewïong be-aiñ ha surok Boko-Hahim

Mawkyrwat, Rymphang
08,: U Vipin Donald
Ïawphñiaw, 14 snem karta na
ka Shnong Diwian-
Rangblang, South West Khasi
Hills District u la jah na ïing
naduh ka 23 tarik u
Kyllalyngkot, 2026 bad
haduh mynta um pat wan
phai ïing.

Ha ka tyllong khubor ba
la ïathuh da ka kmie jong une
u heprit, ka kong Basuklang
Iawphniaw ka la ong ba u
Vipin Donald Iawphniaw u la
don ha ki karta 14 snem ei ei
bad la jah na ïing naduh ka
23 tarik u Kyllalyngkot, 2026.

Shuh shuh ka la ïathuh
ruh ba u khun jong ka u
Vipin Donald Iawphniaw, u
phong ïa ka banian rongstem,
ka sweater dark blue, ka tupia
rongsaw, ka mafloor rongdpei
laiñ lieh, ka patlun track suit
rong dpei, u phong sandal
ronglieh thoh iong bad un
don ïa ka jrong ba 4.6 phut.

Kumta na ka liang ka
kmie ka buh ka jingkyrpad
ïa ki paidbah lada don kiba
ïohi ïa une u khynnah ba kin
sngwbha ba kin pyntip sha
ka shnong lane kin phone ha
kine ki number: 6009420023
/ 6009795939.

Nongstoiñ, Rymphang
08: U Superintendent of Po-
lice West Khasi Hills Dis-
trict Bah Herbert
P.Kharkongor (MPS), ha ka
kyrwoh khubor kaba u la
pyllait, u la maham tyngeh
ba ka aiñ kan ym don
jingmap satia ïano ïano ruh
kiba pyrshang ban pynthut
ïa ka suk ka saiñ ha ka
imlang sahlang jong ka Dis-
trict baroh kawei.

Kane ka jingpynmih
khubor na ka liang u Super-
intendent of Police jong ka
District, ka la long hadien
katto katne sngi jong ka
jingmih ka dur khih ha ki
rynsan social media, ba la
ïohi ïa ka kynhun ki
khynnah runar kiba ïa shoh
ïa dat hapdeng surok jong
ka Nonbah kaba don ha
shnong New Nongstoiñ,
kaba la jia ha ka shiteng

synñia jong ka 24 tarik
Kyllalyngkot 2026.

Ha kaba ïa dei bad katei
ka jingjia ïa shoh ïa dat jong
ki khynnah runar, na ka
liang u SP u la pyntip ba ka
tnad pulit jong ka West Khasi
Hills, ka la dep shim kam
bad ka la dep ban register
Suo Moto Case ha Nongstoiñ
Sardar Police Station, ha
kaba ka jingtohkit ka dang
ïaid shakhmat.

U SP u la ïathuh ruh ba
ïa baroh kitei ki runar kiba
donkti ïashoh ïa dat lem bad
u ba la mynsaw eh na katei
ka jingjia, la dep ban ithuh
bad la leh ïa kaba donkam
katkum ki kyndon ba shong
ka aiñ.

"Nangne shakhmat,
lada don kino kino ki briew
ne kynhun kiba pyrshang
thaw klumar ha kano kano
ka jaka, dei ban ai jingtip

noh mar mar sha ki pulit
lyngba ka Police Control
Room (PCR) Number
9366498499 bad Helpline
No. 112. Nalor nangta, ki
paidbah nongshong shnong
ki lah ban leit ai jingtip mar
mar sha ki Police Station
bad ki Out Post kiba jan
tam", ong u SP.

 "Na ka liang ka District
Police ka long kaba la kloi
ban shimkhia bad ban leh
ïa kaba donkam pyrshah ïa
kino kino kiba wanrah ïa ki
jingïa hylla pyrta, thaw
jingklumar kaba wanrah ïa
ka thut jong ka shongsuk
shongsaiñ hapoh ka Dis-
trict. Ka aiñ ka don ban leh
ïa kaba tyngeh ïa kino kino
ki briew kiba wanrah
jingklumar bad pynthut ïa
ka jingshong suk", ong u Su-
perintendent of Police Bah
Herbert P.Kharkongor.

Shillong, Rymphang 08: Ka jingjia aksiden ha ka por
mynmiet ha ka surok kaba kongsan jong ka Boko-Hahim
road kaba ïasoh ïa ka Assam bad Meghalaya ka wanrah ka
jingduh jong kawei ka mynsiem jong uwei u samla ba dang
19 snem ka rta ha kaba na kane ka la mih ka jingshah
kynnoh ïa ki pulit kiba ym lah ban tehlakam ïa ka jingïaid
jong ki triok kiba kit palat pud na kane ka thaiñ.

Kane ka jingjia aksiden kaba shyrkhei ka la jia ha ka
por kumba 11:30 mynmiet ha ka sngi saitjaiñ ka 7 tarik
mynta u bnai, ha kawei ka thuk thuk kaba don u nombar
AS-01-MA-8365 ka la kynduh ïa ka jingjia aksiden. Utei u
samla uba la khlad ha kane ka jingjia la ithuh kyrteng da u
Tridip Rabha, uba sah ha Numbar ba 2 jong ka shnong
Nalapara kaba hajan ka shnong Hahim.

Katkum ka jingïathuh jong u Police Outpost incharge
ka Hahim Police Outpost u Bijoy Goswami, u la ong ba ka
jingtip kaba bniah halor kane ka jingjia ym pat lah ban ai
bad kam pat long kaba shai. Hynrei na ka liang ki
nongshong shnong ki la suba jur ba kane ka thuk thuk ka la
shah tynrah ha kawei ka trok kaba la kit palat pud kaba la
kynnoh ba ka la rung beaiñ sha Assam na Meghalaya ha
katei ka por.

Halor kane ka jingjia, ki nongshong shnong da ka
jingïarap jong ki pulit, ki la pynkit noh ïa utei u samla ba la
mynsaw jur sha Boko Primary Health Centre, ha kaba ki
doctor ki la pynbna ba la wanrah hadien ba u la dep khlad
lypa. Ha ka sngi U Blei pat na ka liang ki pulit ki la phah
rah noh ïa ka metïap sha Gauhati Medical College Hospital

(GMCH) na ka bynta ban pyndep ïa ka post-mortem exami-
nation.

Ka tyllong khubor na ki pulit la ïathuh ba u Tridip
Rabha u la wanphai sha la ïing hadien ba u la dep ban shim
bynta ha ki session jong ka Rabha National Council bad ka
Rabha National Women's Council kaba la long ha Lalmatia.

Kane ka jingjia ka la pynkhih win ïa ki nongshong
shnong kiba la kynnoh ba ka surok Boko-Hahim ka la kiew
ka jingbym shong shngaiñ na ka daw jong ka jingïaid ba
manla ka por jong ki trok kit dewïong na Meghalaya. Ki
nongshong shnong ki la kam ruh ba kine ki trok kiba ïaid
manla ka por ki la pynkheiñ ruh ïa ki kyndon jong ka tnat
transport, kaba la lam sha kane ka jingïaijia ki accident
bad ki jingjulor ki jingtei jong ki paidbah.

Ki nongshong shnong ki la pynpaw ruh ïa ka jingjia
kaba dangshen ha kawei ka trok kit dewïong ka la kylla
hapoh ka ïew Hahim, ha kaba ka la pynjulor ïa ki electric
pole bad lam ruh sha ka jingduh ka bording kaba la ktah ïa
ka jingim ki nongshong shnong.

Shuh shuh ki nongshong shnong ki la kynnoh ïa ka
jingleh bym suitñiew jong ki pulit ïa ki jingkyrpad ba manla
ka por ban pyrkhing ïa ka jingïaid ki trok kit dewïong beaiñ
ba kit palat pud khamtam ha ki por ba don ki prokram kiba
heh ne ki jingïalang paidbah. Ki la kynnoh ba ka
jingïaibteng ka jingïapher jong ki bor pynïaid ka la shah ïa
ki trok kit dewïong beaiñ ban ïaid khlem shah tehlakam ne
pyrkhing, ha kaba kane ka la wanrah ka jingma ïa ki jingim
bad wanrah ka jingeh ïa ki paidbah na ka por sha ka por.

Aiti ki bor pynïaid distrik ïa ka pisa ̀̀̀̀̀ 3 lak
bai lutksan sha ka ïing u Dilseng Sangma

Shillong, Rymphang 08:
Ka sorkar jylla ka la aiti ïa
ka pisa bai lutksan kaba T.
3 lak sha ka ïing ka sem
jong u nong alam ka seng
ACHIK uba la khlad noh u
Dilseng M Sangma, uba la
shah pynïap ha ka
jingthombor ki paidbhur
ha Goalgaon, West Garo
Hills.

Ki heh ophisar jong ka
bor pynïaid District ha

ryngkatlang bad ki
nongïalam shnong ki la aiti
ïa ka pisa lyngba ka
cheque kaba la wan napoh
ka Chief Minister's Special
Grant sha kane ka longïing.

"Ki duhnud jong ngi,
ki don bad kane ka
longïing kaba la duhnoh ïa
la u jong u dkhot bad kaba
mad ïa kane ka
jingsngewsih ha kum kane
ka por kaba eh bha. Ka

jingduh ïa kiba ieid ba
thoiñ kan ym long satia
kaba suk, bad ngi kyrmen
ba da kane ka jingkyrshan
kan wanrah ki
jingpyntngen," thoh u
Myntri Rangbah lyngba ka
social media.

Lah ban pynkynmaw
ba ha ka 9 tarik u
Kyllalyngkot, u Sangma u
la shah pynïap ha ka
jingthombor jong u paid

bhur ha kaba ma u bad ka
kynhun jong u ki dang
jurip ïa ka par tih maw
beaiñ kaba don ha katei ka
thaiñ.

Kumba long haduh
mynta, kumba 10 ngut kiba
la shah suba donkti ha
kane ka jingjia ki la shah
kem, kynthup ïa u trai jong
ka par maw bad u trai
kawei ka karkhana kaba
don ha kane ka thaiñ.


